
Mete Men nan Aktivite Kominote w la
Gouvènman peyi Etazini se yon gouvènman pèp la, 
pa pèp la, epi pou pèp la. Sa vle di pèp la ka fòme 
gouvènman 
an ak 
règleman 
li yo. Chak 
moun gen 
yon wòl 
enpòtan 
pou li 
jwe nan 
kominote 
lokal li. Ou ka patisipe nan kominote w lan apatide 
òganizasyon lokal yo, kote w al legliz oswa al travay 
la, katye w lan, oswa lekòl pitit ou yo. Gid Byenveni 
Ozetazini an ba ou kèk lide pou w ka mete men nan 
aktivite kominote w lan epi pou ka aprann plis sou 
lavi nan peyi sa a.

Pou Vin yon Sitwayen Ameriken
Gid Byenveni Ozetazini an bay enfòmasyon enpòtan 
pou imigran ki vle vin sitwayen ameriken apatide 
pwosesis natiralizasyon. Gid la fè w konnen kijan 
pou w kòmanse pwosesis natiralizasyon an atan, li 
fè w konnen ki kondisyon ou dwe ranpli, epi kijan 
pou ranpli aplikasyon an, lè w itilize Fòm N-400.

Kijan pou w Jwenn Gid Byenveni 
Ozetazini : Yon Gid pou Nouvo Imigran
Ou kapab enprime pwòp kopi paw pou gid Byenveni 
Ozetazini an lè w ale sou entènèt la. Si ou pa genyen 
yon òdinatè lakay ou, ou ka itilize youn nan 
bibliyotèk piblik 
ki nan katye w la 
oswa nan yon  
“ Internet café ”.

Nouvo rezidan 
pèmànan yo ka 
mande pou yo 
resevwa yon kopi 
gratis gid lan 
ann anglè lè yo 
rele liy pou Fòm 
USCIS yo (USCIS 
Forms Line) nan 
1-800-870-3676.

Pou plis enfòmasyon nan men USCIS :

• Ale sou sit entènèt nou an nan  
http://www.uscis.gov.

• Rele Sant Nasyonal Sèvis Kliyan (National 
Customer Service Center) nou an :  
1-800-375-5283 oswa 1-800-767-1833  
(pou moun ki gen pwoblèm tande).

• Pou jwenn fòm USCIS yo, rele  
1-800-870-3676.

Byenveni Ozetazini :
Yon Gid pou Nouvo Imigran

http://www.uscis.gov


Byenveni Ozetazini !
Konpliman pou nouvo estati w kounye a kòm yon 
rezidan pèmànan legal Ozetazini.

Sèvis Sitwayènte ak Imigrasyon Ozetazini [U.S. 
Citizenship and Immigration Services (USCIS)], yon 
pati nan Depatman Sekirite Nasyonal Ozetazini [U.S. 
Department of Homeland Security (DHS)], te kreye 
yon gid ki bay enfòmasyon sou sa w dwe konnen 
lè w ap etabli w Ozetazini. Gid sa a rele Byenveni 
Ozetazini : Yon Gid pou Nouvo Imigran.

Ou ka jwenn gid lan okonplè nan lang :

Anglè Panyòl Chinwa

Tagalòg Vyetnamyen Ris

Koreyen Arab Fransè

Pòtigè Kreyòl

sou sit entènèt USCIS lan nan 
http://www.uscis.gov.

Lè w ap etabli w Ozetazini
Sa pral pran tan pou etabli w, men gen anpil resous 
ki disponib pou ede w. Ou ka jwenn enfòmasyon 
nan gid Byenveni Ozetazini an sou fason pou :

• Jwenn enfòmasyon gratis nan kominote lokal 
ou ak sou entènèt la

• Chèche yon kote pou rete

• Jwenn yon nimewo Sekirite Sosyal ak yon pèmi 
pou kondui

Dwa w ak Responsablite w antanke 
Rezidan Pèmànan
Li enpòtan anpil pou w konprann dwa w ak 
responsablite w antanke yon rezidan pèmànan. Gid 
Byenveni Ozetazini an genyen enfòmasyon ladanl ki 
kapab ede w konprann dwa w, tankou sa yo ki nan 
Konstitisyon peyi Etazini ansanm ak Deklarasyon 
Dwa yo. Ou ka aprann tou konsènan lwa federal 
yo ki ka pwoteje w kont diskriminasyon nan zafè 
jwenn kay ak travay. Gid la pral prevni w tou sou 
gwo konsekans sa ka genyen pou yon rezidan 
pèmànan lè li ta komèt yon krim oswa yo ta twouve 
li koupab de yon krim Ozetazini. 

Li enpòtan anpil tou pou w konnen kijan pou w 
mentni estati w antanke yon rezidan pèmànan. Ou 
bezwen konnen ki fòm pou w ranpli, kijan pou 
w pa rate dat limit ki enpòtan yo, epi ki aktivite 
ou pa dwe fè si ou vle vin pita yon sitwayen 

• Jwenn yon travay

• Enskri pitit ou yo lekòl

• Jwenn swen sante

• Lokalize kote yo bay kou lang anglè ak 
edikasyon pou granmoun

• Prepare w pou ijans

• Jwenn òganizasyon kominotè ki konn ede 
imigran

ameriken. Gid Byenveni Ozetazini an fè w konnen 
kijan pou ranpli kondisyon yo lè pou :

Ranpli taks federal ou nan Sèvis Revni Entèn 
[Internal Revenue Service (IRS)].

• Pou plis enfòmasyon, rele 1-800-829-1040 
oswa ale nan sit entènèt http://www.irs.gov.

Anrejistre nan Sèvis Selektif (Selective Service) 
(pou gason ki gen laj ant 18–26).

• Pou anrejistre oswa resevwa plis enfòmasyon 
rele 1-847-688-6888 oswa ale nan sit entènèt 
http://www.sss.gov.

Bay DHS nouvèl adrès ou nan yon delè 10 jou apre 
ou demenaje.

• Pou w jwenn Fòm AR-11 epi konprann kijan 
pou w ranpli li, rele 1-800-870-3676 oswa ale 
nan sit entènèt http://www.uscis.gov.

Mentni rezidans ou Ozetazini.

• Si w planifye pou kite peyi Etazini pou plis pase 
12 mwa, ou dwe dabò aplike pou yon pèmi pou 
re-antre anvan w deplase. Ou ka jwenn Fòm  
I-131 lan nan sit entènèt http://www.uscis.gov. 
Epitou, ou pa dwe ale abite de fason pèmànan 
nan yon lòt peyi.

